
Aatsitassanut inatsisipl allanngortinnegarnissaanut siunnersuummik UKA2022-mi
saggummiussinissamik Naalakkersuisut peqquneqgarnissaat pillugu Inatsisartuni
aalajangiiffigisassatut siunnersuut, taamaalilluni inatsimmi § 1, imm. 2 ima
ogaasertalerneqassalluni: “Ingerlatanik inatsimmut ilaasunik suliarinninnermi
isumannaallisaaneq, peqqgissuseq, avatangiisit, pisuussutinik atorluaaneq kiisalu
inuiagatigiinnut akornutaanngitsumik ingerlatat suliarinegarnissaat kiisalu pissutsini
assigiinngitsuni nunat tamat pitsaanerpaamik ileqqorissaartarnerat akuerisaasut
qulakkeerneqarnissaat Inatsisartut inatsisaatigut anguniarneqarpoq”. § 83-mi
oqaasertaliussaq “nunat tamat ileqqorisartagaat pitsaasut” aamma “nunat tamat
pitsaanerpaamik ileqqorisartagaat, Kalaallit Nunaanni pissutsinut naleqqussagaq”-mut
aamma allanngortinnegassaaq. Taamattaag misissueggaarnissanut ginnutegaatinik
paasissutissanik Naalakkersuisut tamanut sagqummiussisalernissaannik inatsimmi
aalajangersagaliisoqassaaq, taamaaliornikkut piffinni innuttaasut soqutigisaqartullu allat,
sapinngisamik siusinnerpaamik taamatut suliagartogarnissaanik
ilisimasagalersinnaaqqullugit.

(Inatsisartunut llaasortaq Mariane Paviasen, Inuit Atagatigiit)

Aatsitassarsiorneq, ila taanna ogaaseq tamatta immikkut ganorsuaq ogallisigisinnaagunarparput,
taamaattorli isummanik ataatsimilluunniit nikittoganngitsog maanngaanniik inersuarmiik
anissalluta.

Sunik tamanik sukateriuarsinnaavugut, tamatsinnut pitsaanerusorisatsinnik ogariartuutegartarnerput
piviusunngortinniarlugu.

Maannali aatsitassarsiortogarpa? Nunatsinni aatsitassarsiorfinnik angisuunik takkutogarpa?
Akissut ataaseq imannak taanegarsinnaarpasippoq:

Naamik, ajoraluartumik sinnattoq aatsitassarsiornikkut annertuumik isaatitsisoqgalersinnaaneranik
sinnattuinnanngorsimavoq kusanartoq piviusunngortinniarnerani sorsuussutaajuartoq,
innuttaasunillu avissaartuussutaajuartoq.

Suna periuseq maanna atorniarparput? Suli ungasinnerusumut isigaluta tullissaani alla sukatassarput
ujartussuarput?

Aap, paasisinnaagaara isumannaattumik ingerlatsisoqgartariagarneranik siunertagarneq. Taamaattorli
immitsinnut allanullu inorsinnaattaarinissag mianerisariaavog, uani maanna ogariartuummi naak

paasinaraluartoq suna pinegarnersoq, paasiniarluaggaarusunnarpog ganog maanna
ingerlatanut suleriaggissinnaanermut sunniutegassanersoq.

Tassami tusartareerparput, ilaatigut allaat aatsitassanut inatsipput nunarsuarmi
sukanganerpaatut taaniarnegartartoq.

Taamannak ogartogartareersimappat suna tassani toggammaviorpiarnersoq
paaserusunnarsinnaavog.

Nunarpummi ukiuni aggersuni aningaasarsiornikkut sullorujussuaqg ornikkaa ogartogartarpoq,
taassumallu matussuserniarnissaanut maanna uagut inuusunnerumaartut
nammattuulerumaartussaasunut ilaatigut aatsitassarsiornikkut matussusernegarsinnaanissaanik
neriulluarsagaajuarsimagaluarpugut. Soorlulusooqg aluminiumik aatsitsivimmuttaaq taamannak
suliamik torrallaanngilluinnarlutik kinguarsaajuartuarnermikkut naalakkersuisuusarsimasut
neriulluartitserujoorsimagaluartut.

Ogartaaseq Atassummiit una taajuartarparput: “ila pikkorissagaasugununa aporfissiuissalluta? Uffa
periarfissarsiuussinermut sammisussaasoq.”

Atassummiit isumagarpugut, maanna naammareersoq ginngornernik ulorianartunik
naalakkersuisooqatigiit 100 ppm-imut Killiliiniarnermik suliagarnerat. Suli
sukaterineruniagqissagutta siunissami aggersumi aatsitassarsiornianit tikeqqikkallarnegarnissarput
qularnarsissammat.

Tamannalu pillugu ima ittumik allannguutissamik siunnersuuteqarluta:

“Aatsitassarsiornermut inatsit maanna atuuttoq allanngortinnegassappat sukaternegarneroqqilluni
pitsaaqutaanik ajoqutaanillu naalakkersuisut nalilersueqqullugit siunnersuut. Siunnersuut

inatsisartunut agguaannegassalluni UKA2022, malittaanik suut pitsaaqutaanersut ajoqutaanersullu
naammassippata, naalakkersuisut naliliissasut aatsitassarsiornermut inatsisip allannguutissaanik.”

Taamatut ogaaseqarluta allannguutissatut Atassummiit siunnersuusiarput Inuussutissarsiornermut
Aatsitassanullu ataatsimiitsitaliamut innersuupparput.



